
Үйл ажиллагааны үр дүн 

Голомт банкны 2025 оны 1-р хагас жилийн үйл ажиллагаа, санхүүгийн голлох үр дүн
1.Fitch агентлаг Голомт банкны зээлжих зэрэглэлийг B+ Тогтвортой хэмээн үнэллээ. 2024 оны 11 сард Moody’s 
үнэлгээний агентлаг банкны зээлжих зэрэглэлийн үнэлгээг B2 болгон өсгөсөн бол 2025 оны 3-р сарын 11-нд 
олон улсын үнэлгээний Fitch агентлаг Голомт банкны зээлжих зэрэглэлийн үнэлгээг “B+” тогтвортой хэмээн 
үнэлээд байна. Уг үнэлгээ нь Голомт банкны ашиг орлого өссөн, зээлийн багцын чанар сайжирсан болоод 
зээлийн багцыг илүү төрөлжүүлсэн зэрэг хүчин зүйлсэд суурилан үнэлэгджээ. Ийнхүү Голомт банк нь дэлхийн 
тэргүүлэх Fitch, Moody’s, S&P Global агентлагуудаар зэрэг үнэлгээ хийлгэв.

2.Банк нь 2025 онд Тогтвортой усны менежментийг дэмжих ажлын хүрээнд эх үүсвэр татаж, жижиг дунд бизнес 
эрхлэгч нарт 20 тэрбум төгрөгийн үнийн дүн бүхий санхүүжилт олгосон зэрэг үйл ажиллагааны хүрээнд “Усны 
элч” банкаар шалгарав. Банкны зүгээс мөн харилцагчиддаа тогтвортой ус ашиглалт болон ус хэмнэлтийг 
сайжруулах сургалт зөвлөгөөг байнга хүргэж ажиллаж байна

3.Голомт банк SIMPL хөрөнгө оруулалтын байгууллагаас урт хугацааны ногоон зээлийн санхүүжилт татлаа. 
Голомт банк Сингапур улсын “Saison Investment Management Private Limited” буюу SIMPL хөрөнгө оруулалтын 
байгууллагаас урт хугацаат ногоон зээлийн санхүүжилтийг хоёр дахь удаагаа амжилттай татан төвлөрүүллээ. 
Тус ногоон зээлийн санхүүжилтийн эх үүсвэрийг байгаль орчинд ээлтэй төслүүдийг санхүүжүүлэхэд 
зориулахаас гадна Монгол Улсын Ногоон Таксономын дагуу сэргээгдэх эрчим хүч, ногоон барилга гэх мэт 
олон төрлийн ногоон зээлийн санаачилгыг дэмжих зорилготой юм.

4.Голомт банк 2 салбар тооцооны төвийг шинээр байгууллаа. 2025 оны 1-р улиралд иргэдэд банк санхүүгийн 
үйлчилгээг хүртээмжтэй байлгах зорилгын хүрээнд сувгийн өргөжилттэй холбоотой ажлууд хийгдсэн. Үүнд 
бид Соёолж молл худалдааны төв шинэ салбар нээх шийдвэр авсан бөгөөд Зүүнхараа тооцооны төвийн үйл 
ажиллагааг 2025/01/20-нд эхлүүлээд байна. Мөн Завхан аймагт салбар нээх үйл ажиллагааг эхлүүлэх бэлтгэл 
ажил явагдаж байна. Харилцагчдад илүү тав тухтай орчинд банкны үйлчилгээг хүргэх, ажилтнуудыг таатай 
ажлын байранд үр бүтээлтэй ажиллуулах зорилгын хүрээнд УБ-т 4 салбар тооцооны төв, орон нутагт 2 салбар 
тооцооны төвд байршил өөрчлөх, талбай өргөтгөх зэрэг засвар тохижуулалтуудыг хийлээ.

5.Голомт банк 2024 оны хүлэмжийн хийн ялгарлыг тооцуулан баталгаажуулаа. Голомт банк нь Нүүрстөрөгчийн 
Нягтлан бодох бүртгэлийн санхүүгийн түншлэл /PCAF/-ийн гишүүнээр 2023 оны 2-р сард элсэн орсон бөгөөд 
тухайн аргачлалыг ашиглан нийт зээлийн багцын хүлэмжийн хийн ялгаруулалтыг тооцож байна. 2024 оны 
хүлэмжийн хийн ялгаруулалтыг 1.8 сая тон хэмээн тооцоолсон ба 2023 оны ялгаруулалтаас харьцангуй 
өндөр байгаа шалтгаан нь хүлэмжийн хийн ялгаруулалтын дийлэнх хэсгийг эзэлж буй хамрах хүрээ 
3-санхүүжүүлсэн хүлэмжийн хийн ялгаруулалтад тооцооллын аргачлалыг шинэчлэн хөрөнгө оруулалтаас 
үүдэлтэй ялгаруулалтыг нэмсэнтэй холбоотой юм. Мөн 2024 онд салбаруудын эрчим хүч, дулаанаас ялгарч 
буй хүлэмжийн хийг тооцож эхэлсэн билээ. Хог хаягдлаас үүдэлтэй болон бензин, дизель түлш зэргээс ялгарч 
буй хүлэмжийн хийг мэдэгдэхүйц түвшинд бууруулаад байна. Бид мөн нийт зээлийн багцад эзлэх ногоон 
зээлийн багцыг 2030 онд 10%-д хүргэх зорилттой ажиллаж байгаа ба 1-р улирлын байдлаар ногоон зээлийн 
хэмжээг нэмэгдүүлэн 319 тэрбум төгрөгт хүргэн нийт зээлд эзлэх хувийг 4.2%-д хүргэн ажиллаж байна.

6.Голомт банк Алтны Форум 2025 арга хэмжээг амжилттай зохион байгууллаа. Голомт банк Алтны форум арга 
хэмжээг 6 дахь жилдээ амжилттай зохион байгуулж алт олборлогч топ аж ахуйн нэгж, уул уурхайн машин 
механизм, тоног төхөөрөмж үйлдвэрлэгч, нийлүүлэгч байгууллагын 300 орчим төлөөлөл оролцон уул уурхайн 
салбар, тэр дундаа алтны зах зээлийн орчинд гарсан өөрчлөлт, түүнд нөлөөлсөн хүчин зүйлийн талаар 
хэлэлцэж, ирээдүйн төлөв байдлын тухай санал бодлоо солилцлоо. 2023 оноос энэхүү арга хэмжээний үеэр сайн 
үйлсийн аян, хандивын үйл ажиллагааг өрнүүлж, цугларсан мөнгийг хүүхэд, багачуудын ирээдүйд зориулан 
хандивлаж эхэлсэн бөгөөд энэ хугацаанд дуудлага худалдаанаас олсон нийт 126 сая төгрөгийг хүүхдийн 
төлөөх төслүүдэд хандивлаж, хүүхэд, багачуудад ээлтэй илүү сайхан ирээдүйг бүтээхэд хөрөнгө оруулсан юм.  
Алтны Форум 2025 арга хэмжээний үеэр “Элдэв Эрдэнэт” хэмээх Модон могой жилийг бэлгэшээж урласан 999 
сорьц бүхий, 1 унц жинтэй алтан медалионыг дуудлага худалдаанд оруулж, олсон 90 сая төг-н орлогыг “Зүрх 
мартахгүй” төсөлд дахин хандивлахаар болсон.  Энэхүү арга хэмжээ нь салбартаа тэргүүлэгч, манлайлагчдыг 
нэг дор цуглуулан, уул уурхайн салбарыг цаашлаад улс орны эдийн засгийг хөгжүүлэх оновчтой шийдэл, 
боломжийг хамтдаа эрэлхийлсэн үр дүнтэй үйл ажиллагаа болж өндөрлөлөө.

7.The Bank Of New York Mellon Corporation (“BNY”)-тэй хамтран улаанбаатар хотноо хоёр дахь удаагаа 
комплаенсийн семинарыг зохион байгууллаа. Энэхүү арга хэмжээнд зохицуулагч байгууллагууд, BNY-ийн 
төлөөлөгчид, Монголын банк санхүүгийн салбарын Комплаенсийн мэргэжилтэн, ажилтнууд зэрэг 100 гаруй 
зочид төлөөлөгчид оролцов. Улаанбаатар хотноо хоёр дахь удаагаа Комплаенсийн семинарыг зохион 
байгууллаа. Голомт банкны 30 жилийн ойг угтаж байгаа энэ удаагийн энэхүү зөвлөгөөн бидэнд олон талын 
үзэл бодлоо хуваалцах, тулгамдаж буй сорилтуудыг хэлэлцэж, Комплаенсийн стандартыг хэрэгжүүлэхэд 
хамтран ажиллах боломжуудыг олгосон арга хэмжээ боллоо. BNY банк болон Монголбанкны Санхүүгийн 
мэдээллийн албанаас олон улсын стандарт, салбарын туршлага, олон улсын гуйвуулгын эрсдэл, гол чиг 



хандлагууд, Комплаенсийн үйл ажиллагаанд хиймэл оюун ухааныг ашиглах, төр, хувийн хэвшлийн хамтын 
ажиллагаа, мэдээлэл солилцох, Монгол улсын мөнгө угаах, терроризмыг санхүүжүүлэхтэй тэмцэх тогтолцооны 
үнэлгээ зэрэг сэдвүүдийг танилцуулсан.

8.Голомт банк ОУ-ын хөрөнгө оруулагч санхүүгийн байгууллагуудаас 21 сая ам.долларын урт хугацаат 
санхүүжилт татав. Энэхүү санхүүжилтийг татсанаар бичил болон жижиг, дунд бизнес эрхлэгчдийнхээ 
санхүүгийн хэрэгцээг дэмжих, зээлийн хүртээмжийг сайжруулах, импорт экспортын эргэлтийг нэмэгдүүлэх 
боломжийг харилцагчдадаа олгоно гэж үзэж байна.

9.Голомт Банкны Хувьцаа Эзэмшигчдийн Ээлжит Хурал 2025 оны 4-р сарын 17-нд боллоо.
Голомт банкны Хувьцаа эзэмшигчдийн ээлжит хурлаар ТУЗ-н тав дахь Хараат бус гишүүн Сингапур улсын 
иргэн Ноён Ронил Сүжан шинээр томилогдсон билээ.  Ингэснээр Голомт Банкны ТУЗ-ийн 9 гишүүдээс 5 
хараат бус гишүүдээс бүрдсэн ба энэхүү үйл явдал нь ТУЗ-ийн хараат бус шийдвэр гаргалт, зохистой засаглал, 
хариуцлагатай байдлыг улам бататгаж, урт хугацаанд тогтвортой ашигтай үйл ажиллагааны баталгаа болж 
байна.

10.Бизнес Эрхлэгч Эмэгтэйчүүдэд зориулсан “SheLeads” арга хэмжээг амжилттай зохион байгууллаа. Голомт 
банк нь эмэгтэй бизнес эрхлэгчдийг дэмжих стратегийн хүрээнд эмэгтэй бизнес эрхлэгчдийг дэмжих маш 
олон арга хэмжээнүүдийг зохион байгуулсан. Энэхүү арга хэмжээнүүдээс онцлох чухал арга хэмжээ болсон нь 
SheLeads арга хэмжээ бөгөөд арга хэмжээний үеэр эдийн засгийн хөгжилд үзүүлэх эмэгтэйчүүдийн нөлөөлөл, 
оролцоог нэмэгдүүлэх, бизнесийн үйл ажиллагааг өргөжүүлэхэд чиглэсэн төрөл бүрийн сургалт, илтгэлүүд 
тавигдаж бизнес эрхлэгч эмэгтэйчүүд өөрийн сайн туршлага, түүхээсээ хуваалцаж, нээлттэй хэлэлцүүлгийг 
өрнүүллээ.

11.“Mongolia Investment Forum: New York 2025” Чуулгын ерөнхий ивээн тэтгэгчээр ажиллан, өөрсдийн олон 
улсын хөрөнгийн захын түншүүдийг урьж оролцууллаа. Энэхүү арга хэмжээ нь Нью-Йорк хотод зохион 
байгуулагдсан бөгөөд Голомт банкны олон улсын бондын андеррайтерууд болох Deutsche bank, Korea Invest-
ment Securities Asia, санхүүгийн зөвлөх Frontier Strategies, хуулийн фирмүүдийг урьж оролцуулан, ерөнхий 
ивээн тэтгэгчээр ажиллаж, Гүйцэтгэх Захирал А.Одонбаатар “Монгол улсын ирээдүйн санхүүжилт, бондын зах 
зээл ба зээлжих зэрэглэл” сэдэвт хэлэлцүүлэгт панелистаар оролцлоо. Арга хэмжээгээр Монголд хөрөнгө 
оруулах сонирхолтой хөрөнгө оруулагчдад Монголын эдийн засаг, хөрөнгө оруулалтын орчны талаар 
мэдээлэл өгсөн арга хэмжээ боллоо.

12.2024 оны Тогтвортой Хөгжлийн Тайлангаа боловсруулан нийтэлсэн.
Энэхүү тайлангийн гол ололтуудыг дурдвал:
•Банк өөрийн үйл ажиллагааны хүлэмжийн хийн ялгарлыг 2023 оноос 56%-иар буурууллаа. Мөн өөрийн үйл 
ажиллагаа болон санхүүжилтээр дамжуулан, ялгаруулж буй хүлэмжийн хийн ялгарлыг 2030 онд 30%-иар 2050 
онд 50%-иар бууруулах зорилт тавин ажиллаж байна. 
•Банк тайлант онд нийт ₮390 тэрбумын тогтвортой, ногоон санхүүжилтийг олгож, ногоон зээлийн багцаар 
дамжуулан нийт 4,700 гаруй ажлын байр, 99 тэрбум төгрөгийн нэмүү өртгийг бий болгов.

•Хүлэмжийн хийн протокол болон Нүүрстөрөгчийн нягтлан бодох бүртгэлийн санхүүгийн түншлэл (PCAF 
- Partnership for Carbon Accounting Financials) аргачлалын дагуу банкны өөрийн үйл ажиллагаа болон 
санхүүжүүлсэн хүлэмжийн хийн ялгарлыг хамрах хүрээ 1,2,3-ын хүрээнд олон улсын байгууллагаар тооцуулж 
(нийт 1.8сая тнCO2e), хариуцлагатай банкны зарчимны хүрээнд  дотоод аудитын газраас баталгаажуулалт 
авсан.

•Голомт банк 2024 оны Тогтвортой санхүүжилтийн шилдэг банк, Тэрбум мод сангийн шилдэг дэмжигч 
байгууллагаар шалгарлаа. Түүнчлэн Голомт банкны төв оффисын барилга АНУ-ын ногоон барилгын зөвлөлөөс 
LEED O+M (Leadership in Energy and Environmental Design Operations and Maintenance) стандартын “GOLD” 
түвшний гэрчилгээг хүртэв.

•Харилцагч болон ажилтнуудад тогтвортой, ногоон санхүүжилтийн сургалт, арга хэмжээг тогтмол зохион 
байгуулж (21 ААН, 386 борлуулалтын менежер) ногоон эдийн засагт шилжих санаачилгуудыг дэмжсээр байна.

•Голомт банк нь Монгол Улсын тогтвортой хөгжлийн төлөөх хүчин чармайлтад бодит хувь нэмэр оруулж, 
банкны стратеги, зорилго зорилтуудаа НҮБ-ын Тогтвортой Хөгжлийн Зорилтууд болон НҮБ-ын Байгаль 
орчны хөтөлбөр (НҮББОХ), Санхүүгийн санаачилга-Хариуцлагатай Банкны Зарчмууд зэрэг олон улсын 
стандартуудтай уялдуулан ажиллаж байна.

13.Голомт банк нь ISO/IEC (International Electrotechnical Commission) 27701:2019 стандартын гэрчилгээг авч, 
хүний хувийн мэдээллийн нууцлалын удирдлагын тогтолцоогоо баталгаажууллаа. Тус стандарт нь ISO/IEC 27001 
мэдээллийн аюулгүй байдлын менежментийн системийг өргөтгөсөн хувилбар бөгөөд хувь хүний мэдээллийг 
хамгаалах, боловсруулах, хадгалахтай холбоотой олон улсын шилдэг туршлагуудыг хэрэгжүүлдэгийг гэрчилдэг.

оруулж, банкны стратеги, зорилго зорилтуудаа НҮБ-ын Тогтвортой Хөгжлийн Зорилтууд болон 
НҮБ-ын Байгаль орчны хөтөлбөр (НҮББОХ), Санхүүгийн санаачилга-Хариуцлагатай Банкны 

Хөрвөх чадвар болон санхүүгийн нөөц, боломжийн үзүүлэлт

 2024Q1 2024Q2 2024Q3 2024Q4 Limits

  Liquidity ratio 36.82% 33.67% 30.85% 35.42% ≥29%

  LCR 136.89% 129.21% 109.54% 158.93% ≥100%

  NSFR 115.71% 104.07% 101.34% 102.35% ≥100%

Харилцагчийн анхны шаардлагаар төлбөр гүйцэтгэх банкны чадварыг хангах, банкны актив, пассивын эргэн 
төлөгдөх хугацаа, бүтцийг тэнцвэртэй байлгах зорилгоор Төлбөр түргэн гүйцэтгэх чадварын зохистой харьцааг 
Монголбанкнаас 25% гэж тогтоосон байдаг. Голомт банкны хувьд дотооддоо Актив, пассивын бодлогын 
хүрээнд 2024 онд тус харьцааг 29%-аас дээш хангаж ажиллахаар тогтоосон бөгөөд эдгээр харьцаануудыг 
2024 оны турш хангаж ажилласан байна. Монголбанкны зохистой харьцаанаас гадна Голомт банк нь 
дотооддоо Базелын хорооноос боловсруулсан хөрвөх чадварын харьцаанууд болох LCR, NSFR-г тогтмол 
тооцоолж, хянаж явдаг. LCR буюу Liquidity Coverage Ratio нь банканд хүндрэлтэй нөхцөл байдал үүсэхэд 
бэлэн мөнгөний хэрэгцээ доод тал нь хуанлийн 30 хоног байгаа эсэхийг илэрхийлэх харьцаа үзүүлэлт бөгөөд 
банк тус харьцааг 2024 онд тогтоосон лимитээс дээгүүр буюу 100%-аас дээш барьж ажилласан байгаа нь 
банк богино хугацааны хөрвөх чадварын эрсдэлээ зохистой түвшинд хангаж ажилласан болохыг илэрхийлж 
байна. Харин NSFR буюу Net stable funding ratio нь банкны урт хугацааны активын санхүүжилтийг хангах 
урт хугацааны тогтвортой пассивын хүрэлцээтэй байдлыг илэрхийлэх харьцаа үзүүлэлт ба тус харьцааг мөн 
100%-аас дээш хангаж ажилласан нь банкны урт хугацааны хөрвөх чадварын эрсдэл нь зохистой түвшинд 
байгааг илтгэж байна.

Аливаа хөрвөх чадварын богино хугацааны эрсдэл үүссэн тохиолдолд банк нь эзэмшиж буй ТБҮЦ эсвэл 
ЗГҮЦ-аа барьцаалж Монголбанк болон бусад арилжааны банкуудаас овернайт репо хэлцэл хийх, богино 
хугацаат своп хэлцэл хийх замаар төлбөрийн чадвараа хангах боломжтойгоос гадна тодорхой валютын хувьд 
хэрэгцээ үүссэн тохиолдолд бусад арилжааны банкуудтай харилцан депозит байршуулах замаар эрсдэлээ 
удирдах боломжтой юм.

 
 



Үнэт цаас гаргагчийн үйл ажиллагаанд гадаад, дотоод орчноос үзүүлж буй нөлөөлөл, үйл ажиллагаа 
явуулж буй салбарт эзлэх хувь, бүтээгдэхүүн, үйлчилгээний нэр төрөлд гарч буй өөрчлөлт, хөгжил дээрх 
өөрчлөлтөд үнэт цаас гаргагчийн зүгээс авч хэрэгжүүлэхээр төлөвлөж буй арга хэмжээний мэдээлэл

Макро эдийн засгийн нөхцөл байдал 

2025 оны эхний хагас жилд гадаад худалдааны эргэлт 12.1 тэрбум ам.долларт хүрсэн ч өмнөх оноос 8.7 
хувиар буурлаа
• Гадаад худалдааны эргэлт өмнөх оноос буурахад экспортын орлого 16.6%-иар буурсан нь голлон нөлөөллөө. 

Экспорт өмнөх оны мөн үеэс 1.3 тэрбум ам.доллароор буурахад нүүрсний экспортын орлого 2.1 тэрбум 
ам.доллар, угаасан ноолуур 148 сая ам.доллар, боловсруулаагүй газрын тосны экспорт 31.4 сая ам.доллароор 
буурсан нь голлон нөлөөлжээ. Харин зэсийн хүдэр ба баяжмалын экспортын орлого 897.9 сая ам.доллароор, 
алтны экспорт 55.9 сая ам.доллароор өссөн нь нийт экспортын орлогод эергээр нөлөөлсөн байна. 

• Цаашлаад энэ оны эхний хагас жилд нийт 37.9 сая тонн нүүрс экспортолсон нь өмнөх оноос 6.7%-иар 
буурсан бол нүүрсний хилийн үнэ тонн тутамд 70 ам.доллар болсон нь өмнөх оноос 65.7%-иар буурсан 
байна. Улмаар нүүрсний экспортын орлогын нийт экспортын орлогот эзлэх хувь 40% болж буурсан бол 
зэсийн экспортын орлого 35.7% болж өсжээ.

• Харин нийт импорт 5.5 тэрбум ам.доллар болж өмнөх оны мөн үеэс 2.8%-иар буюу 150 сая ам.доллароор 
өссөн байна. Нийт импортын зардал өсөхөд суудлын автомашины импорт 208 сая ам.доллароор өссөн нь 
голлон нөлөөлжээ. Харин ачааны машин болон бусад импортын хэмжээ өмнөх оноос буурсан байна. 

Төсвийн орлогын тасалдал үргэлжилж, төсвийн тэнцэл 758 тэрбум төгрөгийн алдагдалтай гарлаа
• Улсын төсвийн орлого эхний хагас жилд 13.2 их наяд төгрөг болж өмнөх оноос 6.9%-иар буурсан бол төсвийн 

зардал 8.2%-иар өсөж 13.9 их наяд төгрөг хүрлээ. Улмаар төсвийн тэнцлийн алдагдал 758 тэрбум төгрөг болж 
өмнөх оноос 159%-иар буурлаа. 

• Шинэ ЗГ байгуулагдаж 2025 оны төсөвт тодотгол хийх, төсвийн тогтвортой байдлын тухай хуульд өөрчлөлт 
оруулах тухай хуулийн төслийн УИХ-д өргөн бариад байгаа билээ. 

• •025 оны төсвийн тодотголд төсвийн орлогыг 10.6%-иар бууруулахаар тусгасан бол төсвийн зардлыг ердөө 
5.6%-иар бууруулж, төсвийн тэнцлийг 1.4 их наяд төгрөгийн алдагдалтай батлахаар УИХ-д өргөн барьсан. 

• Манай улсын төсвийн зардлын ДНБ-д эзлэх хувьд 38.1% байгаа нь хөгжиж буй орнуудын дундаж хэмжээ 
болох 20-25%-ийн түвшнээс маш өндөр байгааг илэрхийлж байна. Цаашлаад төсвийн тогтвортой байдлын 
тухай хуульд заасан төсвийн тусгай шаардлагуудыг олон улсын жишигт нийцүүлэн өөрчлөх шаардлагатай 
болохыг Монгол улсын төсвийн тогтвортой байдлын зөвлөлөөс тасралтгүй зөвлөсөөр ирсэн. Иймд Монгол 
улсын нийгэм, эдийн засагт чухал нөлөөтэй улсын төсвийн тогтвортой байдлыг хангаж ажиллах нь цаашдын 
эдийн засагт чухал нөлөөтэй байна. 

Мөнгөний нийлүүлэлтийн өсөлт саарч, инфляц харьцангуй тогтворжиж байна
• Мөнгөний нийлүүлэлт 2025 оны эхний хагас жилд 43 их наяд төгрөгт хүрч өмнөх оноос 3.7%-иар өссөн 

бол 2023 оноос 11.6 их наяд төгрөг буюу 36.9%-иар өссөн байна. Мөнгөний нийлүүлэлтийн өсөлт валютын 
хадгаламж 5.4 их наяд төгрөгт хүрч өмнөх оноос 16.9%-иар өссөн, төгрөгийн хадгаламж 15%-иар буюу 2.9 их 
наяд төгрөгөөр өссөн нь голлон нөлөөлсөн байна. 

• Инфляц 2025 оны 6 сарын байдлаар 8.2% болж төв банкны зорилтот интервалын дээд түвшний орчимд 
байна.

• 2025 оны 6 сарын байдлаар төгрөгийн ханш ам.долларын эсрэг өмнөх оны мөн үетэй харьцуулахад 5.9%-иар 
суларсан бол 2025 он гарснаас хойш 4.7%-иар суларсан нь валютын хадгаламж өсөхөд голлон нөлөөллөө. 
Харин гадаад валютын нөөц 6 сарын байдлаар 5.2 тэрбум ам.долларын түвшинд байна. 

• Цаашлаад төлбөрийн тэнцлийн  алдагдал сүүлийн 4 сарын турш бууралттай байгаа нь нөөцөд үзүүлэх 
дарамтыг бууруулж байна. Төлбөрийн тэнцэлд гадаадын зээл тусламж, хөрөнгө оруулалт нэмэгдэж байгаа 
нь эергээр нөлөөлж байгаа бол урсгал дансны алдагдал сөргөөр нөлөөлж байна. 

Голомт банкны баримталж буй стратегийн хэрэгжилт
Дижитал шилжилтийн стратегийн хүрээнд:
Голомт банк нь харилцагчдынхаа дижитал хэрэглээг дэмжих, дижитал төлбөр тооцоо урамшуулах зорилгоор 



олон төрлийн сугалаа, буцаан олголт, купон болон оноотой хөтөлбөрүүдийг хэрэгжүүлж байна. Энэхүү хүрээнд 
1-р улирлын онцлох лояалти хөтөлбөрүүдийг хэрэгжүүлж байна._Нийт 53 мянган харилцагдад 37 байгууллагыг 
оролцуулсан урамшуулалт хөтөлбөрүүдийг зохион байгуулсан байна. 

Мөн дижитал сувгаар бид шинэлэг бүтээгдэхүүнийг үргэлж харилцагчдадаа хүргэхийг зорьдог. 1-р улиралд 
онцлох бүтээгдэхүүнийг дурдвал:
10 сая төгрөг хүртэлх зээлийн эрхтэй UnionPay Splendor Plus виртуал зээлийн картыг SocialPay-ээс хормын 
дотор авах боломжтой боллоо. 
• Жилд 6 удаа олон улсын нисэх буудлуудын лоунжаар үнэгүй үйлчлүүлэх.
• Хятад хийсэн гүйлгээ бүртээ 1-5% -ийн буцаан олголт авах боломжтой.
Egolomt.mn-д “Миний хүүхэд” үйлчилгээ нэмэгдлээ. Эцэг эхчүүд хүүхдийнхээ данс, карт, интернет банк, 
хадгаламж зэрэг бүхий л санхүүгийн хэрэгцээг хянах, удирдахад боломжтой боллоо.
Голомт банк 30 жилийнхээ ойг тохиолдуулан картын загвараа бүрэн шинэчилж, UNIVERSE шинэ картуудаа 
танилцууллаа
• Олон улсын болон дотоодын лояалти хөтөлбөрүүд болон хөнгөлөлтийн сүлжээ (Visa perks and offers, master-

card priceless and priceless specials, union pay, amex loyalty networks).
• Картын бүх төрлийн лимит болон эрхийн тохиргоогоо дижитал сувгуудаар удирдах, вальют хооронд 

хөрвүүлэг хийх, кредит картаасаа шилжүүлэг хийх боломжууд
• Брэнд тус бүрийн онцлог, давуу тал бүхий бүтээгдэхүүнүүдийн ялгарал
• Давтагдашгүй гэрэлд тодорч, хүрэхэд мэдрэгдэх интерактив дизайн, чиглэл заасан Notch технологи болон 

орчин үеийн босоо загвар. 
• эр бүлийн гишүүдэд зориулсан дэд карт үүсгэх боломж.
• VIP харилцагчдад зориулсан 18гр болон 22граммын метал карт
• VIP харилцагчдад зориулсан консьерж үйлчилгээнүүд, солонгос туркын эмнэлгүүд 
• Applepay, socialpay болон бүх төрлийн дижитал хэтэвчид холбож NFC, QR төлбөр тооцоог монголд болон 

гадаадад шимтгэлгүй хийх боломж.

Жижиг дунд бизнес эрхлэгчдийг дэмжих стратегийн хүрээнд:
• Бичил бизнес эрхлэгчдийг дэмжих зээл 
• Үл хөдлөх хөрөнгө барьцаалсан шуурхай зээл 
• Бүх төрлийн дотоодын шуурхай баталгаа 
• ВЕКСЕЛ мөнгөжүүлэх үйлчилгээг банк санхүүгийн салбарт анх удаа
• CU сүлжээ дэлгүүрийн авлага барьцаалсан зээл зэрэг харилцагчдынхаа үйл ажиллагааг дэмжих, процессийг 

хурдасгах зорилгоор шинэ бүтээгдэхүүнүүд нэвтрүүллээ. 

Хөрөнгө оруулагчдын харилцааг бэхжүүлэх стратегийн хүрээнд:
Аливаа нээлттэй байгууллагын хувьд хөрөнгө оруулагчидтай болон бусад хөрөнгийн зах зээлд оролцож 
буй талуудтай үр дүнтэй харилцааг бий болгох, мэдээллийн хүртээмжтэй, ил тод байдлыг дэмжих нь голлох 
стратегийн чиг үүрэг байдаг. Бид 2024 онд Хөрөнгө оруулагчидтай харилцах нэгжийг үүсгэн байгуулж, In-
vestor relations чиг үүргийг стратегийн үндсэн зорилтуудын нэг болгон ажиллаж байна. Хөрөнгө оруулагчид 
болон бусад оролцогчдын харилцааг бэхжүүлэх, мэдээллийг хүртээмжтэй байлгах чиглэлээр улирал бүр үйл 
ажиллагаа, санхүүгийн үр дүн танилцуулах Earnings call болон хөрөнгө оруулагчдын уулзалтуудыг тогтмол 
зохион байгуулж байна. Мөн хувьцааны шинжээчдэд мэдээлэл хүргэх зорилгоор Analyst day-г зохион 
байгуулсан ба банк дотооддоо мөн IR workshop-г амжилттай зохион байгууллаа. Management Discussion and 
Analysis-г бид нэгдүгээр улиралд нийтэлж банкны голлох санхүүгийн үр дүн болоод удирдлагын багийн зүгээс 
тайлбарласан тайланг хүргэлээ. Голомт банкны Гүйцэтгэх Захирал нийт хөрөнгө оруулагч, оролцогч талуудад 
CEO Letter-г мөн хүртээл болгоод байна. Цаашид бид олон нийтэд хүргэх мэдээллийг ил тод байлгахаар 
батлагдсан Investor Relations календарын дагуу холбогдох үйл ажиллагааг зохион байгуулан, мэдээллийг 
хүргэн ажиллаж байна.



Санхүүгийн байдлын тайлангийн гадуур бүртгэгдсэн ажил, гүйлгээний талаарх дэлгэрэнгүй мэдээлэл, 
нягтлан бодох бүртгэлийн бодлогын мэдээлэл /off balance/

Үнэт цаас гаргагчийн тайлант хугацаанд хийгдсэн сонирхлын зөрчилтэй болон их хэмжээний хэлцлийн 
мэдээлэл, хэлцэл хийх ач холбогдол зорилго, сонирхлын зөрчилтэй этгээдийн талаарх мэдээлэл /тайлант 
хугацаанд хийгдсэн нийт сонирхлын зөрчилтэй хэлцлийн талаарх мэдээллийг тусгана/

Зээлтэй адилтгах хөрөнгөд хамаарах үүрэг
Банк нь харилцагчдынхаа санхүүгийн хэрэгцээнд зориулж төрөл бүрийн буцаах нөхцөлгүй болзошгүй өр 
төлбөр болон үүргийг хүлээдэг. Хэдийгээр эдгээр үүргүүдийг санхүүгийн байдлын тайланд тусгадаггүй ч 
эдгээр нь тодорхой хэмжээний эрсдэлийг агуулж байдаг тул Банкны нийт эрсдэлийн нэгээхэн хэсэг гэж үздэг.

Эдгээр хэрэглүүрүүдийн үндсэн зорилго бол харилцагчдад шаардлагатай үед нь санхүүжилтийн эх үүсвэрийг 
бэлэн байлгахад оршино. Баталгаа нь хэрэв харилцагч гуравдагч этгээдийн өмнө хүлээсэн үүргээ биелүүлж 
чадаагүй тохиолдолд Банк өмнөөс нь төлбөрийг барагдуулах гэсэн цуцлагдах боломжгүй баталгаанууд бөгөөд 
эдгээр нь зээлтэй ижил төрлийн эрсдэл агуулдаг. Бичиг баримтын болон худалдааны аккредетив нь Банкнаас 
тодотгон заасан нөхцөлд гуравдагч этгээдэд тохиролцсон дүн хүртэлх хөрөнгийг авахыг харилцагчийн 
өмнөөс бичгээр зөвшөөрсөн үүрэг хүлээлт бөгөөд холбогдох бараа таваар буюу мөнгөн хадгаламжуудаар 
баталгаажсан байдаг тул зээлээс арай бага эрсдэлтэй байдаг.

Зээл, баталгаа болон аккредитив хэлбэрээр үүсгэсэн зээлийн шугамын ашиглаагүй хэсгээр Банк зээл олгох 
үүргийг хүлээдэг. Ашиглаагүй зээлийн шугамын хувьд харилцагч тухайн шугамыг ашигласан тохиолдолд л 
ашигласан зээлийн нийт хэмжээгээр Банк зээлийн эрсдэлд өртөх магадлалтай.

Гэвч харилцагч тодорхой зээлийн нөхцөл, шалгуурыг хангасан тохиолдолд зээлийн шугам авах эрх үүсдэг тул 
Банкны хүлээж болох алдагдлын дүн ашиглагдаагүй байгаа зээлийн шугамаас бага байдаг.

2025.01.30-ны өдрийн хурлын шийдвэр 
Хэлэлцсэн асуудал: Д.Баясгалантай холбоотой зээлийн хүсэлтийг шийдвэрлэх тухай
Шийдвэр: Д.Баясгаланд хөрөнгө оруулалтын зээл олгохыг зөвшөөрөв.
Шийдвэрлэсэн нь: ТУЗ-ийн хараат бус гишүүд оролцож саналаа өгөв.

2025.03.13-ны өдрийн хурлын шийдвэр 
1. Хэлэлцсэн асуудал: “Үндэсний соёл амралтын хүрээлэн” ХХК-тай хамтран ажиллах гэрээ байгуулах тухай
Шийдвэр: “Үндэсний соёл амралтын хүрээлэн” ХХК-тай хамтран ажиллах гэрээг заасан нөхцөлөөр батлахыг 
зөвшөөрөв.

Шийдвэрлэсэн нь: ТУЗ-ийн хараат бус гишүүд оролцож саналаа өгөв.
2. Хэлэлцсэн асуудал: “Монгол масс медиа” ХХК-ийн охин компани болох “Медиа боловсол суваг” ХХК-тай 
хамтран ажиллах гэрээ байгуулах тухай

Шийдвэр: “Монгол масс медиа” ХХК-ийн охин компани болох “Медиа боловсол суваг” ХХК-тай хамтран 
ажиллах гэрээг заасан нөхцөлөөр батлахыг зөвшөөрөв.

Мянган төгрөгөөр 2025 оны 06 сарын 30

Олгосон санхүүгийн баталгаа
Олгосон гүйцэтгэлийн баталгаа
Аккредитив
Ашиглаагүй зээлийн шугам

98,840,447
 501,837,948 
 149,739,665 
 718,327,627 

Нийт зээлтэй адилтгах хөрөнгөд хамаарах үүрэг 1,468,745,686

Хасах нь: зээлтэй адилтгах хөрөнгөд хамаарах үүргийн үнэ цэнийн 
бууралтын сангийн хүлээгдэж буй эрсдэлийн алдагдал

(10,882,080)

Нийт зээлтэй адилтгах хөрөнгөд хамаарах үүрэг 1,457,863,606



Шийдвэрлэсэн нь: ТУЗ-ийн хараат бус гишүүд оролцож саналаа өгөв.
3. Хэлэлцсэн асуудал: “Монгол масс медиа” ХХК-ийн охин компани болох “Ийгл Бродкастинг” ХХК-тай хамтран 
ажиллах гэрээ байгуулах тухай

Шийдвэр: Монгол масс медиа ХХК-ийн охин компани болох “Ийгл Бродкастинг” ХХК-тай хамтран ажиллах 
гэрээг заасан нөхцөлөөр батлахыг зөвшөөрөв.

Шийдвэрлэсэн нь: ТУЗ-ийн хараат бус гишүүд оролцож саналаа өгөв.

4. Хэлэлцсэн асуудал: “Изи пэй норбула ББСБ” ХХК-тай холбоотой зээлийн шугамыг эргэлтийн хөрөнгийн 
зориулалтаар олгох тухай
Шийдвэр: “Изи пэй норбула ББСБ” ХХК-тай холбоотой зээлийн шугамыг эргэлтийн хөрөнгийн зориулалтаар 
олгохыг зөвшөөрөв.

Шийдвэрлэсэн нь: ТУЗ-ийн хараат бус гишүүд оролцож саналаа өгөв.

5. Хэлэлцсэн асуудал: “Голомт капитал ҮЦК” ХХК-тай холбоотой зээлийн шугамыг эргэлтийн хөрөнгийн 
зориулалтаар олгох тухай

Шийдвэр: “Голомт капитал ҮЦК” ХХК-тай холбоотой зээлийн шугамыг эргэлтийн хөрөнгийн зориулалтаар 
олгохыг зөвшөөрөв.

Шийдвэрлэсэн нь: ТУЗ-ийн хараат бус гишүүд оролцож саналаа өгөв.
2025.05.30-ны өдрийн хурлын шийдвэр 

1. Хэлэлцсэн асуудал: “Мандал даатгал” ХК-тай үл хөдлөх хөрөнгийн даатгалын гэрээ байгуулах тухай
Шийдвэр: “Мандал даатгал” ХК-тай үл хөдлөх хөрөнгийн даатгалын гэрээг заасан нөхцөлөөр батлахыг 
зөвшөөрөв.

Шийдвэрлэсэн нь: ТУЗ-ийн хараат бус гишүүд оролцож саналаа өгөв.

2. Хэлэлцсэн асуудал: “Үндэсний соёл амралтын хүрээлэн” ХХК-тай паркийн тасалбар худалдан авах гэрээ 
байгуулах тухай

Шийдвэр: “Үндэсний соёл амралтын хүрээлэн” ХХК-тай паркийн тасалбар худалдан авах гэрээг заасан 
нөхцөлөөр батлахыг зөвшөөрөв.

Шийдвэрлэсэн нь: ТУЗ-ийн хараат бус гишүүд оролцож саналаа өгөв.

3. Хэлэлцсэн асуудал: Д.Баясгаланд кредит картын лимитийг нэмэгдүүлэх тухай.

Шийдвэр: Д.Баясгаланд кредит картын лимитийг нэмэгдүүлэхийг зөвшөөрөв.

Шийдвэрлэсэн нь: ТУЗ-ийн хараат бус гишүүд оролцож саналаа өгөв.

4. Хэлэлцсэн асуудал: “Голомт капитал ҮЦК” ХХК-тай холбоотой ажилтны зээлийн хамтын ажиллагааны гэрээг 
сунгах тухай

Шийдвэр: “Голомт капитал ҮЦК” ХХК-тай холбоотой ажилтны зээлийн хамтын ажиллагааны гэрээг 2 жилээр 
сунгахыг зөвшөөрөв.

Шийдвэрлэсэн нь: ТУЗ-ийн хараат бус гишүүд оролцож саналаа өгөв.

5. Хэлэлцсэн асуудал: “Эгүнэ оюун” ХХК-тай холбоотой ажилтны зээлийн хамтын ажиллагааны гэрээг байгуулах 
тухай

Шийдвэр: “Эгүнэ оюун” ХХК-тай холбоотой ажилтны зээлийн хамтын ажиллагааны гэрээг 1 жилийн хугацаатай 
байгуулахыг зөвшөөрөв.

Шийдвэрлэсэн нь: ТУЗ-ийн хараат бус гишүүд оролцож саналаа өгөв.
2025.06.17-ны өдрийн хурлын шийдвэр 

1. Хэлэлцсэн асуудал: Очир төв ХХК ӨБХ борлуулах тухай
Шийдвэр: Голомт банк ХК-ийн зээлийн өр төлбөрт авсан Очир төв ХХК өмчлөх бусад хөрөнгийг борлуулахыг 
зөвшөөрөв.

Шийдвэрлэсэн нь: ТУЗ-ийн хараат бус гишүүд оролцож саналаа өгөв.



Компанийн засаглалтай холбоотой мэдээлэл

№ Хувьцаа зэмшигчийн нэр Хувьцааны тоо Эзэмшлийн хувь

1 Голомт Файнэншил Групп ХХК 624,240,527 77.20%

2 Свисс-Мо Инвестмэнт Эй Жи 42,120,816 5.21%

3 Бодь Интернэшнл ХХК 48,461,497.00 5.99%

4 Олон нийт 93,834,466 11.60%

Нийт 808,657,306 100%

Голомт Файнэншил Групп ХХК

Голомт Файнэншил Групп ХХК нь 2014 онд үүсгэн байгуулагдсан. Хөрөнгө 
оруулалт, санхүүжилтийн чиглэлээр бизнесийн төвлөрсөн үйл ажиллагаа 
явуулдаг 100 хувь Монголын хөрөнгө оруулалттай компани юм. Тус 
компани нь урт хугацааны хөрөнгө оруулалтын бодлого баримталдаг ба 
Голомт банкны энгийн хувьцаа болон зарим хувьцаанд хөрвөх зээлүүдийг 
эзэмшдэг.

Свисс-Мо Инвестмэнт Эй Жи

Свисс-Мо Инвестмэнт Эй Жи нь Швейцарь улсын хөрөнгө оруулалтын сан 
бөгөөд 2010 онд үүсгэн байгуулагдсан. Вальют арилжаа, нисэх онгоцны 
буудал, агаарын тээвэр болон зочид буудлын салбаруудад хувьцаа 
эзэмшдэг. 2011 онд Голомт банканд хөрөнгө оруулалт хийснээр хувьцаа 
эзэмших болсон.

Бодь Интернэшнл ХХК

Бодь Интернэшнл ХХК нь үндэсний хөрөнгө оруулалттайгаар 1993 онд 
байгуулагдсан, томоохон групп компаниудын нэг бөгөөд өдгөө үл хөдлөх 
хөрөнгийн хөгжүүлэлт, удирдлага, барилга, эрчим хүч, уул уурхай, амралт 
аялал жуулчлалын салбаруудад үйл ажиллагаагаа явуулдаг. Голомт 
Инвестмэнт Лимитэд Голомт Инвестмэнт Лимитэд нь 2014 онд Монголын 
анхны томоохон групп компани болох “Бодь интернэшнл” ХХК-ийн 
хөрөнгө оруулалттайгаар үүсгэн байгуулагдсан.

Олон нийт
Голомт банк 2022 онд хувьцаагаа олон нийтэд санал болгож, анхдагч зах 
зээлийн арилжааны нээлтийг хийснээр банкны нийт хувьцааны 11.6 хувь 
болох 93 мянга гаруй нэгж хувьцааг олон нийт эзэмшиж байна.



Хувьцаа эзэмшигчдийн хурал 
Голомт банкны хувьцаа эзэмшигчдийн ээлжит хурал 2025 оны 4-р сарын 17-ны өдөр Шангри-Ла зочид буудлын 
хүлээн авалтын их танхимд 88.73 хувийн ирцтэйгээр танхим болон зайнаас хосолсон хэлбэрээр хурал зохион 
байгуулагдсан. Хурлын үр дүнд дараах асуудлуудыг хэлэлцэж баталсан. 

Шийдвэрүүд: 
1. Голомт банк ХК-ийн 2024 оны жилийн үйл ажиллагааны болон санхүүгийн тайлангийн талаарх Төлөөлөн 
удирдах зөвлөлийн гаргасан дүгнэлтийг батлах тухай;
2. Төлөөлөн удирдах зөвлөлийн 2025 оны төсвийг батлах тухай; 
3. Төлөөлөн удирдах зөвлөлийн гишүүдийн бүрэн эрхийг дуусгавар болгох тухай:
4. Төлөөлөн удирдах зөвлөлийн гишүүдийг сонгох тухай;

Төлөөлөн удирдах зөвлөлийн ердийн гишүүнээр:
 Чүлтэмийн Мөнхцэцэг,
 Жигжидийн Үнэнбат
 Дагвын Мөнхтөр
 Очирпүрэвийн Ганжолоо

Төлөөлөн удирдах зөвлөлийн хараат бус гишүүнээр:
 Жеймс Б. Двайер,
 Александр Пикер
 Роберт В. ван Свитен
 Ханс Холзхакер
 Ронил Сүжан
5. Банкны зарласан энгийн хувьцааны тоо ширхгийг нэмэгдүүлэх, нэмж гаргах энгийн хувьцаанаас тэргүүн 
ээлжинд худалдан авах эрхийн тухай:
6. Голомт банкны дүрмийг батлах тухай;
7. Хувьцаа эзэмшигч өөрчлөгдөх тухай.

Мөн ХЭХ-аар дараах мэдээллийг танилцуулсан. Үүнд:
1. 2024 оны аудитлагдсан санхүүгийн үр дүн – Хөндлөнгийн аудитын дүгнэлт
2. 2024 оны цэвэр ашгаас ногдол ашин хуваарилах тухай ТУЗ-ийн тогтоол
3. 2024 оны ТУЗ-ийн ажлын тайлан, төсөв



Хатагтай Ч.Мөнхцэцэг
ТУЗ-ийн дарга

Ноён О.Ганжолоо
ТУЗ-ийн гишүүн

Ноён Роберт В.Ван Свитен
ТУЗ-ийн Хараат бус

гишүүн

З.Солонго ТУЗ-ийн Нарийн 
Бичгийн дарга

Ноён Д.Мөнхтөр
ТУЗ-ийн гишүүн 

Ноён Б.Двайер
ТУЗ-ийн хараат бус

гишүүн

Ноён Ханс Холзхакер
ТУЗ-ийн Хараат бус

гишүүн

А.Туяа Дотоод аудитын 
газрын захирал

Ноён Ж.Үнэнбат
ТУЗ-ийн гишүүн

Ноён Александр Пикер
ТУЗ-ийн хараат бус

гишүүн

Ноён Ронил Сүжан
ТУЗ-ийн Хараат бус

гишүүн

ТУЗ-ийн бүрэлдэхүүн



Роберт В.Ван Свитен*

Жэймс Б.Двайер*

Ч. Мөнхцэцэг

Ж.Үнэнбат

Александр Пикер*

ТУЗ-ийн дэргэдэх хороод:

гишүүд

Эрсдэлийн удирдлагын 
хороо

албан тушаал

Хорооны дарга

Хорооны гишүүн

Хорооны гишүүн

Хорооны гишүүн

Хорооны гишүүн



Александр Пикер*

Ч.Мөнхцэцэг

Д.Мөнхтөр

Ханс Холзхакер*

Жэймс Б.Двайер*

ТУЗ-ийн дэргэдэх хороод:

гишүүд

Аудитын хороо

албан тушаал

Хорооны дарга

Хорооны гишүүн

Хорооны гишүүн

Хорооны гишүүн

Хорооны гишүүн



Александр Пикер*

Александр Пикер*

Ч.Мөнхцэцэг

Ч.Мөнхцэцэг

Жэймс Б. Двайер*

Жэймс Б. Двайер*

ТУЗ-ийн дэргэдэх хороод:

гишүүд

гишүүд

Засаглал, ёс зүй, цалин 
урамшууллын хороо

Нэр дэвшүүлэх
хороо

албан тушаал

албан тушаал

Хорооны дарга

Хорооны дарга

Хорооны гишүүн

Хорооны гишүүн

Хорооны гишүүн

Хорооны гишүүн



А.Одонбаатар
Гүйцэтгэх захирал

С.Мөнхтуяа
Санхүүгийн удирдлагын 

газрын захирал

Б.Сугар-Эрдэнэ
Байгууллагын банкны 

газрын захирал

Г.Ганболд
Ерөнхийлөгч

М.Наранхүү
Зээлийн газрын

захирал

Б.Энхзаяа
Олон улсын банкны 

газрын захирал

Т.Отгон
Эрсдэл хариуцсан 

захирал

Ц.Байгалмаа
Жижиг, дунд банкны 

газрын захирал

Г.Уянга
Хүний нөөцийн 

удирдлагын газрын 
захирал

М.Сайнбилэг
Мэдээлэл технологи 
хариуцсан захирал

Б.Содболор
Нөөцийн удирдлагын 

газрын захирал

Б.Зориг
Маркетинг, олон нийттэй 
харилцах газрын захирал

Удирдлагын баг 



Г.Мандах
Харилцагчийн бүртгэлийн 

газрын захирал

О.Батцэнгэл
Дижитал банкны газрын 

захирал

Ё.Пүрэвбат
Бүртгэл тооцооны 

газрын захирал

А.Нямсүрэн
Харилцагчийн 

үйлчилгээний газрын 
захирал

Х.Пүрэвдорж
Захиргааны газрын 

захирал

Б.Энхтүвшин
Зээл цуглуулах газрын 

захирал

З.Сугар
Иргэдийн банкны 

газрын захирал

Ж.Оюун
Дижитал шилжилтийн 

газрын захирал



Зах зээлийн эрсдэлийн мэдээлэл

Эрсдэлийн удирдлага
2025 оны хагас жилд зээлийн багцын чанарт онцгой анхаарал хандуулан ажилласнаар банкны чанаргүй 
зээлийн түвшин 2.7 хувь, зээлийн эрсдэлийн сангийн хүрэлцээ 107 хувьд хүрэв.

Голомт банкны эрсдэлийн засаглалын хүрээнд “Гурван шугамын загвар”-ын дагуу эрсдэлийн удирдлагыг 
хэрэгжүүлэн ажилласан ба зах зээлийн хүндрэл нөхцөлд үүсэж болох эрсдэлийг стресс тестийн үр дүнгээр 
тодорхойлж, өөрийн хөрөнгийн болоод хөрвөх чадварын дотоод үнэлгээний аргачлал (ICAAP, ILAAP)- ын 
дагуу нөөц интервалыг тооцож, эрсдэлийн аппетитийн мэдэгдэлд тусган гэрлэн дохионы аргачлалын дагуу 
тогтолцооны бүрэлдэхүүнийг улам сайжруулан ажиллаж байна. 

“Гурван шугамын аргачлал”-д нийцтэй байдлыг тодорхойлж олон улсын жишгийн дагуу баталж, мөрдөж 
ажилладаг. Үүнд: 
• Банкны бодлого, журам болон өөрсдийн чиг үүргийн хүрээнд өдөр тутмын бизнесийн үйл ажиллагааныхаа 

эрсдэлийг хариуцан ажилладаг бизнес нэгжүүд болон тэдгээрийг дэмжих чиг үүрэгтэй нэгжүүд “Нэгдүгээр 
шугам”-д хамаарна. 

• “Нэгдүгээр шугам”-д хамаарах нэгжүүдийн эрсдэлээ хэрхэн удирдаж байгаад хяналт тавих, банкны хэмжээнд 
ямар хэмжээний эрсдэл хүлээж байгааг хянах, хязгаарлах чиг үүрэгтэй нэгжүүд “Хоёрдугаар шугам”-д 
хамаарна. 

• Хараат бус дотоод аудитын чиг үүрэгтэй нэгжүүд “Гуравдугаар шугам”-д хамаарна. 

Банк эрсдэлийн таксономид дурдсан эрсдэлүүдийн материаллаг байдалд үндэслэн гол эрсдэлүүдийг 
тодорхойлж, тэдгээрт хязгаарлалт тогтоож ажиллав. Энэхүү хязгаарлалт нь банкны “Эрсдэлийн аппетитийн 
мэдэгдэл”-д тусгагдаж жил бүр шинэчлэн бадлагддаг.

 Түүнчлэн, Банкны хяналт шалгалтын Базелийн хорооноос гаргасан өөрийн хөрөнгийн хүрэлцээний дотоод 
үнэлгээний аргачлал (ICAAP)-ыг банк дотооддоо тооцож нэгтгэсэн стресс тестэд ашиглах замаар холбогдох 
хороонд танилцуулан өөрийн хөрөнгийн хяналтыг хэрэгжүүлж ажилладаг. 

Стратеги үнэлгээ – Зах зээлийн нөхцөл байдалд өөрчлөлт гарах, эсвэл өөрчлөлт гарахаар хүлээгдэж буй 
нөхцөлд банкны ашигт ажиллагаа болон өөрийн хөрөнгөд эрсдэлийн аппетитд хэрхэн нөлөөлөхийг тодорхой 
хугацааны давтамжтайгаар үнэлж дүгнэлт хийж дахин үнэлж стресс тестийн гол төсөөллүүд дээр үндэслэдэг ба 
үр дүнг дараа жилийн стратеги, бизнесийн төлөвлөгөөг боловсруулалтад тусгаж ажилладаг. Энэхүү хариу арга 
хэмжээний зохицуулагч байгууллагын бодлого, зохистой хэмжээний хүрээнд мөрдөгдөж боловсруулагддаг.

Зах зээлийн эрсдэлийн удирдлага
Зах зээлийн эрсдэл гэдэг нь зах зээлийн үнийн өөрчлөлт нь санхүүгийн хэрэгслүүдийн үнэ цэн болон 
ирээдүйн мөнгөн урсгалд сөргөөр нөлөөлж, алдагдал хүлээх эрсдэл юм. Хүү, валютын ханш, арилжаа, хөрөнгө 
оруулалтын зориулалттай үнэт цаас, хөрөнгийн үнэ цэнийн өөрчлөлт эсвэл зах зээлийн хөдөлгөөнөөс 
хамаарч, банкны нээлттэй байгаа позицод зах зээлийн эрсдэл нэмэгддэг.

Тайлант хугацаанд Монгол Улсын макро эдийн засгийн орчин тогтворжиж эхэлсэн боловч геополитикийн 
эрсдэлүүд нэмэгдэж, санхүүгийн зах зээлд хувьцаа, түүхий эдийн үнийн хэлбэлзэл, зэрэг эрсдэлүүд тулгарсан ч 
банк зах зээлийн эрсдэлийн удирдлагын оновчтой бодлого хэрэгжүүлснээр болзошгүй алдагдлаас хамгаалж, 
эрсдэлийн удирдлагын тогтолцоог улам бэхжүүлэн ажиллаж байна.

2025 оны хагас жилд Голомт банк нээлттэй гадаад валютын позицуудын хувьд Монголбанкнаас тогтоодог 
шаардлагуудыг хангахаас гадна банкны өөрийн эрсдэлийн аппетитийн мэдэгдэлд бүрэн нийцүүлэн 
ажилласан. Түүнчлэн АПХ-оос батлагдсан лимитийн хүрээнд валютын ханшийн эрсдэлээс учирч болзошгүй 
алдагдлыг “Value at Risk” аргачлалаар тооцож, өдөр бүр хяналт тавин ажиллав.

Хөрвөх чадварын эрсдэлийн удирдлага
Хөрвөх чадварын эрсдэл гэдэг нь бэлэн мөнгө эсвэл бусад хөрвөх чадвар өндөртэй хөрөнгөөр санхүүгийн өр 
төлбөрийг гүйцэтгэхэд хүндрэл үүсэх эрсдэл юм.

Банкны хөрвөх чадвар 2025 оны нэгдүгээр хагас жилийн турш Монголбанкнаас тогтоосон зохистой түвшин 
болон банкны өөрийн эрсдэлийн аппетитийн мэдэгдлийн хүрээнд Цалинтогтоосон стандартын дагуу банк 
богино хугацааны хөрвөх чадварын эрсдэлийг удирдах, хяналт тавих зорилгоор хөрвөх чадварын хүрэлцээтэй 
байдлын харьцаа (LCR), дунд урт хугацааны хөрвөх чадварын эрсдэлийг удирдах, хяналт тавих зорилгоор 
цэвэр тогтвортой санхүүжилтийн харьцааг (NSFR) тогтмол тооцож, хангаж ажиллалаа. 

Банкны хөрвөх чадварын эрсдэлийн удирдлагыг улам сайжруулах, учирч болзошгүй эрсдэлээс хамгаалах 
зорилгоор банкны дотоод бодлого, журам, аргачлал, хүндрэлийн үеийн төлөвлөгөөг олон улсын стандартад 
нийцүүлэн хөгжүүлж, мөрдөн ажиллалаа. 



Хувьцаа эзэмшигчдийн өмчлөлийн мэдээлэл /5 ба түүнээс дээш хувьцаа эзэмшигчдийн нэрс эзэмшлийн 
хувь, нийт хувьцаа эзэмшигчдийн тоо/

Мөн түүнчлэн Базел III стандартын дагуу хөрвөх чадварын хүрэлцээг дотооддоо үнэлэх аргачлал (ILAAP)-аар 
учирч болзошгүй хөрвөх чадварын эрсдэлийг тодорхойлж, стресс тестийг тогтмол гүйцэтгэн үр дүнг шийдвэр 
гаргалтад ашиглан хөрвөх чадварын эрсдэлийг удирдан ажиллаж байна.

Банкны нийт гаргасан 808,657,306 ширхэг энгийн хувьцааг 2024 оны 12-р сарын 31 ний байдлаар нийт 19638 
хувьцаа эзэмшигч эзэмшиж байна.Үүнд:

Голомт Файнэншил Групп ХХК

Голомт Файнэншил Групп ХХК нь 2014 онд үүсгэн байгуулагдсан. Хөрөнгө 
оруулалт, санхүүжилтийн чиглэлээр бизнесийн төвлөрсөн үйл ажиллагаа 
явуулдаг 100 хувь Монголын хөрөнгө оруулалттай компани юм. Тус 
компани нь урт хугацааны хөрөнгө оруулалтын бодлого баримталдаг ба 
Голомт банкны энгийн хувьцаа болон зарим хувьцаанд хөрвөх зээлүүдийг 
эзэмшдэг.

Свисс-Мо Инвестмэнт Эй Жи

Свисс-Мо Инвестмэнт Эй Жи нь Швейцарь улсын хөрөнгө оруулалтын сан 
бөгөөд 2010 онд үүсгэн байгуулагдсан. Вальют арилжаа, нисэх онгоцны 
буудал, агаарын тээвэр болон зочид буудлын салбаруудад хувьцаа 
эзэмшдэг. 2011 онд Голомт банканд хөрөнгө оруулалт хийснээр хувьцаа 
эзэмших болсон.

Бодь Интернэшнл ХХК

Бодь Интернэшнл ХХК нь үндэсний хөрөнгө оруулалттайгаар 1993 онд 
байгуулагдсан, томоохон групп компаниудын нэг бөгөөд өдгөө үл хөдлөх 
хөрөнгийн хөгжүүлэлт, удирдлага, барилга, эрчим хүч, уул уурхай, амралт 
аялал жуулчлалын салбаруудад үйл ажиллагаагаа явуулдаг. Голомт 
Инвестмэнт Лимитэд Голомт Инвестмэнт Лимитэд нь 2014 онд Монголын 
анхны томоохон групп компани болох “Бодь интернэшнл” ХХК-ийн 
хөрөнгө оруулалттайгаар үүсгэн байгуулагдсан.

Олон нийт
Голомт банк 2022 онд хувьцаагаа олон нийтэд санал болгож, анхдагч зах 
зээлийн арилжааны нээлтийг хийснээр банкны нийт хувьцааны 11.6 хувь 
болох 93 мянга гаруй нэгж хувьцааг олон нийт эзэмшиж байна.



Үнэт цаас гаргагчийн засаглалтай холбоотой тайлан, мэдээлэл

ТУЗ-ийн хурал, шийдвэр, тогтоолтой холбоотой мэдээлэл 
2025 оны эхний хагас жилд Голомт банкны Төлөөлөн Удирдах Зөвлөл нийт 9 удаа ээлжит болон ээлжит бус 
хурал зохион байгуулж, нийт 25 асуудлыг хэлэлцэн зөвлөлдөж, 18 тогтоол, шийдвэрийг батлав. 
ТУЗ-өөс баталсан тогтоол, шийдвэрүүд: 
1. Стратеги бизнес төлөвлөгөөтэй холбоотой
2. Нийт 2 тогтоол гаргаж хэрэгжилтийг хянан ажиллаж байна. 
3. Хөрөнгө оруулалттай холбоотой
4. Нийт 13 шийдвэр гаргаж хэрэгжилтийг хянан ажиллаж байна. 
5. Дотоод үйл ажиллагаа, бүтэц зохион байгуулалт сайжруулахад чиглэсэн
6. Нийт 1 шийдвэр гаргаж хэрэгжилтийг хянан ажиллаж байна. 
7. Бодлогын баримт бичиг, дүрэм журам, засаглалыг сайжруулахад чиглэсэн
8. Нийт 2 бодлого журмыг сайжруулан шинэчилсэн байна. 

Голомт банк нь нээлттэй хувьцаат компани болсонтой холбоотойгоор хөрөнгө оруулагчдад шаардлагатай 
мэдээ, мэдээллийг зохицуулагч байгууллагын холбогдох журмуудын дагуу цаг тухай бүрд олон нийтэд 
мэдээлэн ажилласан. 
Тус тайлан мэдээ нь МХБ болон Голомт банкны “Хөрөнгө оруулагчдад” хэсэгт нээлттэй байрлаж байгаа тул 
хувьцаа эзэмшигч та бүхэн нэг бүрчлэн танилцах боломжтой. Үүнд: 
• Аудитлагдсан санхүүгийн тайлан
• Жилийн болон хагас үйл ажиллагааны тайлан
• Татан төвлөрүүлсэн хөрөнгийн зарцуулалтын тайлан
• Ногдол ашиг хуваарилалтын тайлан
• Хувьцаа эзэмшигчдийн ээлжит болон ээлжит бус хурлаас гарсан шийдвэр, тогтоол
• Компанийн засаглалын кодекс хэрэгжилтийн тайлан

5 гишүүний дийлэнх буюу 3 гишүүн ТУЗ-ийн Хараат бус гишүүн.
Хорооны хурал
• Эрсдэлийн удирдлагын хороо нь 2025 оны эхний хагас жилд нийт 16 удаа хуралдсан.
• нийт 49 асуудал хэлэлцэж холбогдох зөвлөмж, шийдвэрийг гаргасан. 
Хэлэлцсэн асуудал
• 20 тэрбум төгрөг буюу түүнээс зээлтэй групп компаниудын хүсэлтийг шийдвэрлэсэн Зээлийн хорооны 

хяналт;
• Эрсдэлийн тайлан мэдээлэл, эрсдэлийн удирдлага бодлого;
• бусад цаг үеийн асуудал, мэдээлэл.

Бүрэлдэхүүн

Эрсдэлийн удирдлагын хороо

Хорооны дарга: Александр Пикер, ТУЗ-ийн Хараат бус гишүүн

Хорооны гишүүд: Жэймс Б. Двайер, Хараат бус гишүүн

Роберт В. ван Свитен, Хараат бус гишүүн

Ч.Мөнхцэцэг, Гишүүн

Ж.Үнэнбат, Гишүүн



5 гишүүний дийлэнх буюу 3 гишүүн ТУЗ-ийн Хараат бус гишүүн.
Хорооны хурал
• Аудитын хороо нь 2025 оны эхний хагас жилд нийт 6 удаа хуралдсан.
• нийт 20 асуудал хэлэлцэж холбогдох зөвлөмж, шийдвэрийг гаргасан
Хэлэлцсэн асуудал
• Банкны бизнес төлөвлөгөөний гүйцэтгэл, санхүүгийн үр дүн;
• Дотоод аудитын тайланг тайлагнах;
• Дотоод аудитын үйл ажиллагааны гүйцэтгэлийг тайлагнах, төлөвлөгөөг батлуулах;
• Монголбанкны шалгалтын үр дүн;
• Хөндлөнгийн аудитын үр дүн;
• Бусад.

3 гишүүний дийлэнх буюу 2 гишүүн ТУЗ-ийн Хараат бус гишүүн, үүний нэг нь засаглалын мэргэжилтэн.
Хорооны хурал
• Нэр дэвшүүлэх хороо нь 2025 оны эхний хагас жилд нийт 5 удаа хуралдсан.
• нийт 15 асуудал хэлэлцэж холбогдох зөвлөмж, шийдвэрийг гаргасан.
Хэлэлцсэн асуудал
• ТУЗ-ийн гишүүнд нэр дэвшүүлэх, сонгон шалгаруулалт;
• Бүтэц зохион байгуулалт, Хүний нөөцийн бодлого, төлөвлөлт, төсөв.

3 гишүүний дийлэнх буюу 2 гишүүн ТУЗ-ийн Хараат бус гишүүн, үүний нэг нь засаглалын мэргэжилтэн.
Хорооны хурал
• Засаглал, ёс зүй, цалин урамшууллын хороо нь 2025 оны эхний хагас жилд 1 удаа хуралдсан.
• нийт 1 асуудал хэлэлцэж холбогдох зөвлөмж, шийдвэрийг гаргасан. 
Хэлэлцсэн асуудал
• ГУ багийн гүйцэтгэл, урамшуулал.

Бүрэлдэхүүн

Бүрэлдэхүүн

Бүрэлдэхүүн

Аудитын хороо

Нэр дэвшүүлэх хороо

Засаглал, ёс зүй, цалин урамшууллын хороо

Хорооны дарга: Жэймс Б. Двайер, ТУЗ-ийн Хараат бус гишүүн

Хорооны гишүүд: Александр Пикер, Хараат бус гишүүн

Ханс Холзхакер, Хараат бус гишүүн

Ч.Мөнхцэцэг, Гишүүн

Д.Мөнхтөр, Гишүүн

Хорооны дарга: Александр Пикер, ТУЗ-ийн Хараат бус гишүүн

Хорооны гишүүд: Жэймс Б. Двайер, Хараат бус гишүүн

Ч.Мөнхцэцэг, Гишүүн

Хорооны дарга: Жэймс Б. Двайер, Хараат бус гишүүн

Хорооны гишүүд: Александр Пикер, Хараат бус гишүүн

Ч.Мөнхцэцэг, Гишүүн



Ногдол ашгийн мэдээлэл

Үнэт цаас гаргагчаас тайланд хугацаанд нийгмийн хариуцлагын чиглэлээр хийгдсэн ажлын
тайлангийн мэдээлэл

Мэдээлэл бэлтгэж хүргүүлсэн огноо: 2025.07.31

Тайлант он ТУЗ-ийн 
шийдвэр 
гаргасан огноо

Нэгж хувьцаанд 
ногдох ногдол 
ашиг

Нийт ногдол 
ашиг

Бүртгэлийн 
өдөр

Олгосон өдөр

2024 2025-02-17 100 төгрөг 80.9 тэрбум 
төгрөг

2025.03.26 2025.04.25

“Eco volunteer” хөтөлбөр
Тогтвортой хөгжлийн зорилгын хүрээнд Голомт банк санаачлан хэрэгжүүлж буй “Eco Volunteer” хөтөлбөрийн 
дагуу Байгаль эх дэлхийгээ хайрлан хамгаалах зорилгоор 80 гаруй хүүхэд Баянзүрх дүүрэг дэх Туул голын ай 
сав газарт цэвэрлэгээ хийж, орчны бохирдлыг буурууллаа. Голомт банк ажилтнуудынхаа гэр бүл, үр хүүхдийн 
сайн сайхан байдалд анхааран  “Good vibes” хөтөлбөрийг хэрэгжүүлдэг бөгөөд энэ удаад орчны бохирдлыг 
бууруулах, экологийн тэнцвэрт байдлыг хадгалж, тогтвортой хөгжлийн зорилтуудад хувь нэмрээ оруулахын 
ач холбогдлыг таниулахаар энэхүү сайн дурын үйл ажиллагааг нэгтгэн зохион байгуулсан юм. Хүүхдүүд Туул 
голын ай сав Хөлийн голын 1 км орчмын бохирдол ихтэй бүсэд 1 тонн орчим хог хаягдал цэвэрлэсэн бөгөөд 
банкны зүгээс талархал илэрхийлж, “Eco volunteer” сертификат олголоо.

“Mentorship” хөтөлбөр
Бизнес эрхлэгчдийн үйл ажиллагааг дараагийн шатанд гаргахад нь чадавхжуулах зорилготой MENTORSHIP 
2024 хөтөлбөр хаалтаа хийж 52 харилцагчид сургалт зөвлөх үйлчилгээндээ бүрэн хамрагдаж дууслаа. Харин 
2025 оны менторшип хөтөлбөрт 100 харилцагч хамрагдаж эхэллээ. Энэ хүрээнд Банк нь мөн “Орон нутгийн 
бизнес эрхлэгч эмэгтэйчүүдийг чадавхжуулах хөтөлбөр” арга хэмжээг эхлүүлсэн. Сэлэнгэ аймгийн Мандал 
сумын бизнес эрхлэгч эмэгтэйчүүдэд 2025.05.02-нд дижитал шилжилт, бизнесийн стратегиа дараагийн 
шатанд гаргахад хэрхэн тодорхойлох, бизнес модел бүтээх, гүйцэтгэлд суурилсан үр дүн хэрхэн гаргах зэрэг 
сургалтуудыг орлоо.

“Мандах 2025”
Голомт банк эх орныхоо тогтвортой хөгжилд хувь нэмрээ оруулах, боловсролыг дэмжих зорилгоор их, дээд 
сургуулиудтай хамтран ажиллаж, оюутнуудыг ажлын байранд суурилсан сургалтын хөтөлбөрөөс гадна 
дадлагажигч хөтөлбөр зэрэг олон арга хэмжээг хэрэгжүүлэн ажилладаг ба энэ удаа “Мандах 2025” буюу “Салбар 
дундын судалгаа болон тогтвортой хөгжил” сэдвээр зохион байгуулагдсан ОУ-ын эрдэм шинжилгээний хурлыг 
ерөнхий спонсороор хамтран ажиллаа. Уг эрдэм шинжилгээний хурал Монгол, Тайланд, БНСУ, Казакстан, 
Англи, Австрали болон Энэтхэг улсын эрдэмтэн судлаачид оролцов.

“Зүрх мартахгүй” төсөл
Голомт банкны “Алтантүлхүүр” хүүхдийн сангаар дамжуулан 2020 онд “Зүрх мартахгүй” сайн үйлсийн төслийг 
дэмжихээр санамж бичиг байгуулснаас хойш санхүүгийн болон бусад дэмжлэгийг тууштай үзүүлэн, албан 
ёсны түншээр хамтран ажиллаж байна. Төрөлхийн зүрхний гажигтай, ховор оноштой хүүхэд багачуудыг 
Монголдоо оношлон, мэс засал хийж, бяцхан зүрхнүүдийг аврах зорилготой энэхүү төсөлд Голомт банк 2020 
оноос хойш нийт 420 сая төгрөгийн дэмжлэг үзүүлж хамтран ажиллаа. Энэхүү төслийн бүрэлдэхүүн одоогийн 
байдлаар Монгол Улсыг гурав бүтэн тойрч, 54,600 орчим хүүхдэд үзлэг оношилгоо хийж, 1,580 гаруй хүүхдэд 
амьдрал бэлэглэжээ.

Мэдээлэл гаргагч этгээд болон мэдээллийн үнэн зөвийг баталсан этгээдийн гарын үсэг, огноо:
Овог, нэр: Залаа-Уул Солонго
Албан тушаал: ТУЗ-ийн Нарийн бичгийн дарга

Гарын үсэг: 


